
  
  
ᑐᓴᒐᑦᓴᖑᕐᑐᖅ 
  

ᓱᓕᔪᓐᖑᐊᕈᑕᐅᓂᖓ ᐊᐅᒃᑲᐅᑎᐅᑉ ᐊᕐᕕᑕᕈᑕᐅᕗᖅ ᓄᓇᕕᖕᒥ  
  
ᒣ 29, 2026 - ᑰᑦᔪᐊᖅ - ᐋᕐᓰᖅ, ᓄᓇᕕᒻᒥ ᐃᓄᐃᑦ ᓱᓕᔪᓐᖑᐊᓕᐅᕐᕕᖓ ᑲᒻᐸᓂᖅ, ᐅᐱᒪᕗᖅ ᑐᓴᕐᑕᐅᑎᑦᓯᒋᐊᒥ 
ᐃᖏᕐᕋᓯᓂᖓᓂᒃ ᑕᕐᕋᒥ ᐊᕐᕕᑕᕈᑕᐅᓗᓂ ᓱᓕᔪᓐᖑᐊᕈᑕᐅᓂᖓᓂᒃ ᐊᐅᒃᑲᐅᑎᐅᑉ.  ᑕᑯᓐᓇᐅᔮᕐᑕᐅᒋᐊᓐᖓᓂᐊᕐᓱᓂ 
ᒣ 30-ᒥ ᐅᓐᓄᑯᑦ 7:30ᖑᑐᐊᕐᐸᑦ ᑌᑲᓂ ᑲᑎᑦᑕᕕᒻᒥ ᑰᑦᔪᐊᒥ.  ᓱᓕᔪᓐᖑᐊᖅ ᑌᒪ ᑕᑯᓐᓇᐅᔮᕐᑕᐅᓂᐊᕐᒥᓱᓂ ᔫᓂᐅᓕᕐᐸᑦ 
ᖁᐊᕐᑕᒥ, ᑲᖏᕐᓱᒥ ᐊᒻᒪᓗ ᑕᓯᐅᔭᕐᒥ.  ᓱᓕᐅᓂᐊᕐᒥᓱᓂ ᑕᑯᓐᓇᐅᔮᕐᑕᐅᓂᖓ ᐅᑭᐊᖅ 2026ᒥ, ᐊᒻᒪᓗᑦᑕᐅᖅ ᐅᑭᐅᒃᑯᑦ 
ᐅᐱᕐᖔᒥᓗ 2027ᒥ, ᑎᑭᐅᑎᕋᑕᕐᓂᐊᓱᓂᓗ ᐅᐸᑦᑌᓇᕆᓗᒋᑦ ᑕᒪᕐᒥᒃ ᓄᓇᓖᑦ 14ᑦ ᓄᓇᕕᒻᒥ.  ᑖᓐᓇ ᑕᕐᕋᒧᑦ 
ᐊᕐᕕᑕᕐᓂᖅ ᓄᐃᓚᕿᔭᐅᔪᖅ ᐊᔪᐃᓐᓈᕆᒻᒪᕆᑦᓱᒍ ᐱᒐᓱᐊᕈᑕᐅᒐᒥ ᐊᑦᔨᒌᓐᓇᑎᒃ ᐱᓕᕆᕕᐅᔪᓄᑦ ᓄᓇᕕᒻᒥ, 
ᐃᑲᔪᕐᑎᒌᑦᑐᓄᑦ ᐃᓚᒋᑦᓱᒋᑦ ᐱᓇᓱᐊᖃᑕᐅᔪᑦ ᑯᐯᓕᒫᒥᑦ ᐊᒻᒪᓗ ᑲᓇᑕᒥ, ᐊᑐᕐᓂᐊᒪᑦ ᓱᓕᔪᓐᖑᐊᓂᖅ ᓴᒃᕿᔮᕐᑎᓯᓗᓂ 
ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ ᐱᐅᓯᑐᖃᖓᓂᒃ.  ᒪᑭᑉᕕᒃᑯᑦ, ᐊᕙᑕᒃᑯᑦ, ᐊᒻᒪᓗ ᐋᕐᓰᑯᑦ ᑲᑐᑦᔮᖃᕐᓱᑎᒃ ᐃᓄᒃᑎᑑᕐᓂᖅ 
ᐆᒪᑎᑕᐅᖁᑦᓱᒍ ᓱᓕᔪᓐᖑᐊᓂᓕᕆᓂᕐᑎᒍᑦ ᐊᒻᒪᓗ ᐅᓂᒃᑳᓯᐅᕐᑕᐅᓗᓂ ᑖᓐᓇ ᐅᓂᒃᑲᖓᑦ ᐃᓄᐃᑦ ᓄᓇᓕᖁᑎᓕᒫᑦᑎᓂ.  
  
ᐊᐅᒃᑲᐅᑎ ᑐᓐᖓᕕᓕᒃ ᓱᓕᔪᒥᒃ ᐅᓂᒃᑳᒥᒃ ᐱᔭᐅᑦᓱᓂ ᑐᓴᐅᒪᔭᐅᑦᓯᐊᑐᒥᒃ ᓄᓇᕕᒻᒥᐅᓄᑦ.  ᑖᓐᓇ ᓱᓕᔪᓐᖑᐊᖅ, 
ᑕᑯᓐᓇᐅᔮᕐᑕᐅᑎᑕᖅ ᐃᓄᒃᑎᑑᕐᓱᓂ, ᐊᒡᓚᑕᐅᓯᒪᕗᖅ ᓖᓴ ᖁᐱᕐᕈᐊᓗᒻᒧᑦ, ᐋᑕᒥ ᖃᓕᖑᒧᑦ, ᐊᒻᒪᓗ ᑖᓂᐊ ᑲᓪᓚᒃ 
ᑳᑦᐳᐊᒧᑦ.  ᐅᓂᒃᑳᑕᐅᓂᖓᑕ ᐊᐅᒃᑲᐅᑎᐅᑉ ᐃᓇᑉᐹᑎᒍᑦ ᐃᓱᒪᑦᓴᓯᐅᖁᑦᓱᑕ ᑐᑭᑖᕆᓲᑦᑎᓂᒃ ᐊᒻᒪᓗ 
ᑎᑭᐅᑎᒍᑕᐅᓚᖀᔪᓐᓇᑐᓂᒃ ᓱᓇᑐᐃᓐᓇᓄᑦ, ᑕᒐᓗ ᑐᓴᕐᑕᐅᑎᑦᓯᓱᓂ ᐱᐅᓯᐅᓯᒪᔪᓂᒃ ᓄᓇᕕᒻᒥ ᐊᒻᒪᓗ ᐅᖃᐅᓯᖃᕐᓱᓂ 
ᑐᓐᖓᕕᖏᑦᑕ ᓱᓇᒃᑯᑖᖏᓐᓂᒃ ᐃᓄᐃᑦ ᐱᐅᓯᑐᖃᖓᑕ.  
  
 

ᑲᑐᑦᔮᕆᑦᓱᒍ ᐃᓕᖓᔪᖅ ᐃᓄᐃᑦ ᐅᖃᐅᓯᖓᓐᓄᑦ  
ᐱᒋᐊᕐᓂᓯᐊᖓᓂᓂᑦ ᓴᒃᕿᑕᐅᓂᖓᑕ, ᐊᐅᒃᑲᐅᑎᓕᕆᓂᖅ ᑕᑎᖃᓚᐅᕐᑐᖅ ᐊᓱᐃᓛᒻᒪᕆᒃ ᐃᑲᔪᕐᓯᒪᔭᐅᒍᑎᒥᓂᒃ 
ᒪᑭᑉᕕᑯᓐᓂᑦ ᐊᕙᑕᒃᑯᓂᓪᓗ, ᓱᒐᓗᑦᑐᒥᒃ ᑮᓇᐅᔭᖃᕐᑎᑕᐅᓂᕐᒥᒍᑦ ᐱᔭᒥᓂᒃ ᓄᓇᑐᖃᓖᑦ ᑕᒫᓂ ᐅᖃᐅᓯᓕᕆᔭᐅᕕᖓᓂᑦ 
(ILC) ᐱᓇᓱᐊᕐᓂᖏᓐᓂᒃ.  ᑖᓐᓇ ᓱᓕ ᑲᔪᓯᔪᒥᒃ ᐃᑲᔪᕐᑕᐅᓂᖅ ᐱᒍᓐᓇᓰᓂᐊᕐᒪᑦ ᓄᓇᕕᖕᒥᐅᓂᒃ ᑲᔪᓯᑎᑦᓯᖁᓪᓗᒋᑦ 
ᐅᓂᒃᑳᓗᑎᒃ ᐅᓂᒃᑳᓴᕐᒥᓂᒃ ᑕᑯᓐᓇᐅᔮᕐᑕᐅᕕᓐᓂ ᓄᓇᕕᖕᒥ ᐊᒻᒪᓗᓗ ᓄᓇᕐᔪᐊᒥᓄᑦ.  ᑲᑐᑦᔨᓱᑎᒃ, ᒪᑭᑉᕕᑯᑦ, ᐊᕙᑕᒃᑯᑦ, 
ᐊᒻᒪᓗ ᐋᕐᓰᖅ ᐊᕐᕕᑕᓕᕐᑐᐃᑦ ᑕᕐᕋᒧᑦ ᐱᐅᓯᐅᓯᒪᔪᑐᖃᕐᒥᒃ ᑖᑦᓱᒥᖓ ᓱᓕᔪᓐᖑᐊᒥᒃ ᐊᕐᕕᑕᕐᑎᓯᑦᓱᑎᒃ 2026ᒥ ᐊᒻᒪᓗ 
2027ᐅᓂᐊᕐᑐᒧᑦ, ᖁᓚᕐᓇᖏᑦᑐᑯᑦ ᑕᒐ ᐋᕐᓰᖅ ᐅᐸᒍᑎᓂᐊᕐᓱᓂ ᓄᓇᓕᓐᓄᑦ ᓈᓴᕐᓗᒋᑦ ᑕᕐᕋᒥ 14ᓄᑦ ᓄᓇᓄᑦ 
ᑕᑯᓐᓇᐅᔮᕐᑎᓯᔭᕐᑐᓗᓂ ᐊᐅᒃᑲᐅᑎᐅᑉ ᓱᓕᔪᓐᖑᐊᕈᑕᐅᓂᖓᓂᒃ.  
  
ᒪᑭᑉᕕᑯᑦ ᐊᖓᔪᒃᖄᒪᕆᖓᑦ ᐱᑕ ᐋᑕᒥ ᐅᖃᕐᑐᖅ, ‘’ᒪᑭᑉᕕᒃ ᐅᐱᒪᐅᑎᓕᒃ ᐃᑲᔪᕐᓯᒪᒋᐊᒥᒃ ᐋᕐᓰᑯᓐᓂᒃ ᐊᒻᒪᓗ 
ᐱᓇᓱᐊᕐᑕᖓᓄᑦ ᐱᓪᓚᕆᐅᑦᓱᓂ ᓯᕗᒧᑦᑎᓯᓂᖓᓂᒃ ᐃᓄᐃᑦ ᐱᐅᓯᑐᖃᖓᓂᒃ ᐅᖃᐅᓯᖓᓂᓪᓗ ᓄᓇᕕᓕᒫᒧᑦ ᐱᑦᓱᓂ.  
ᐅᖃᐅᓯᐅᑉ ᐆᒻᒪᑎᑕᐅᒋᐊᑦᓯᐊᓂᖓ ᐊᑐᓪᓗᐊᕆᐊᖃᕐᒪᑦ ᐳᐃᒍᕐᑕᐅᖁᓇᒍ ᑭᓇᐅᓂᕗᑦ ᐃᓄᒃᑎᒍᑦ.  ᓴᐳᑦᔨᓯᒪᓗᒍ 
ᐊᒻᒪᓗ ᖁᕕᐊᓲᑎᒋᓗᒍ ᐅᖃᐅᓯᕗᑦ, ᓲᖑᓯᓴᕐᐸᕗᑦ ᓄᓇᓕᕗᑦ ᐊᒻᒪᓗ ᐃᖏᕐᕋᑎᑦᓯᓗᑕ ᑕᐅᑐᒃᖂᑕᑦᑎᓂᒃ ᑕᒪᑦᑕ 
ᓇᒻᒥᓂᖅ-ᒪᑭᑕᐅᒍᓐᓇᓯᓂᕐᒧᑦ ᓄᓇᕕᒻᒥ. ᑕᒪᓐᓇ ᐱᓇᓱᐊᕐᓂᖅ ᑲᔪᓯᔭᐅᒋᐊᓕᒃ ᐃᒫᒃ ᕿᑐᕐᖓᕗᑦ, ᐊᒻᒪᓗ ᕿᑐᕐᖓᑕ 
ᕿᑐᕐᖓᕆᓂᐊᕐᑕᖏᑦ, ᐅᖄᒍᓐᓇᖁᓪᓗᒋᑦ ᐅᖃᐅᓯᓪᓚᕆᒻᒥᓂᒃ ᐅᐱᒋᓗᒍ ᑭᖑᕚᓄᑦ ᑎᑭᑦᑐᒥᒃ.  ᖁᔭᒋᕙᕗᑦ ᐋᕐᓰᑯᑦ 
ᓱᓕᔪᓐᖑᐊᓕᐅᕐᕕᖓ ᒥᑦᓯᖃᑦᓯᐊᑐᒥᒃ ᐃᑲᔪᕐᓂᖓᓐᓄᑦ ᐱᓪᓚᕆᐅᑎᑦᓯᓂᒃᑯᑦ ᓲᖑᓂᖓᓂᒃ, ᐱᕕᐊᕐᓇᑑᓂᖓᓂᒃ, ᐊᒻᒪᓗ 
ᐊᓐᓇᐅᒪᓂᖓᓂᒃ ᐅᖃᐅᓯᑦᑕ ᐱᐅᓯᑐᖃᑦᑕᓗ ᓄᓇᕕᓕᒫᖅ ᓈᑦᓱᒍ.  ᓇᑯᕐᖕᒦᒃ!”  
 



ᐊᕙᑕᒃᑯᑦ ᐊᖓᔪᒃᖄᒪᕆᖓᑦ ᐅᐃᓕᐊᒻ ᑕᒍᕐᓈᖅ ᐅᖃᕐᓂᒪᑦ, ‘’ᐊᕙᑕᒃᑯᑎᒍᓪᓕ, ᐊᐅᒃᑲᐅᑎᒃ ᐆᒪᑎᑕᐅᒻᒪᑦ 

ᑭᖑᕚᕆᓄᑦ ᒪᕐᕈᐃᑎᒍᑦ ᐃᖏᕐᕋᓱᓂ.  ᑖᓐᓇ ᐅᓂᒃᑳᖅ ᐃᖏᕐᕋᓯᒪᔪᖅ ᑐᓴᐅᒻᒪᓯᕐᑎᒍᑦ ᑭᖑᕚᕇᓂ --- ᖃᐅᑉᐸᑦ 

ᐅᓐᓄᑐᒃᑯᑦ, ᐆᒻᒪᓂᐊᕐᑐᖅ ᑕᑯᓐᓇᐅᔮᕐᕕᒥ.  ᐋᕐᓰᑯᑦ ᓇᓂᓯᔪᑦ ᓇᒻᒥᓂᖅ ᐃᖏᕐᕋᑎᑦᓯᒍᑎᒋᓂᐊᕐᑕᒥᓐᓂᒃ 

ᕿᓄᐊᕆᔭᐅᓯᒪᔭᖓᓂᒃ ᐊᐅᓚᑦᔭᕆᐊᕈᑕᐅᖁᔭᐅᑦᓱᓂ ᖃᐅᔨᕕᒋᖃᓕᕐᓱᑎᒃ ᐊᕙᑕᒃᑯᑦ ᐱᓇᓱᐊᕐᓯᒪᔭᖓᑎᒍᑦ, 

ᐃᓄᒃᑎᑑᕐᓂᐅᑉ ᓴᑐᕐᑕᐅᓂᖓ-ᒥᑦ.  ᐊᕙᑕᖅ ᐅᐱᒪᒍᑎᓕᒃ ᑕᑯᒍᓐᓇᓯᓕᕋᒥ ᐱᐅᓯᖓᓂᒃ ᐋᕐᓰᑉ 

ᐱᑦᓴᖑᐃᓂᖓᓂᒃ ᐃᒻᒥᓂᕿᐅᑎᒋᑦᓱᒍ ᑕᑯᓐᓇᐅᔮᕐᑕᐅᓂᑕᒫᑦ ᓄᓇᕕᓕᒫᒧᑦ.” 
 

 ᑌᑲᓐᖓᓂᑦ ᓇᑉᐸᑕᐅᕕᖓᑕ ᐊᕐᓰᑉ ᓱᓕᔪᓐᖑᐊᕕᓕᐅᕐᕕᖓᑕ 2019ᒥ, ᓱᓕᔪᓐᖑᐊᓕᕆᓂᖅ ᐊᖏᓕᓯᒪᕗᖅ ᓄᓇᕕᒻᒥ, 
ᐃᑲᔪᕐᑐᖅ ᐃᓄᒃᑎᑐᑦ ᐅᖃᐅᓯᕐᒥᒃ ᐆᒪᑎᑦᓯᓂᒃᑯᑦ, ᐃᑲᔪᕐᓯᒪᔪᕐᓗ ᐱᐅᓯᑐᖃᐅᑉ ᓴᒃᕿᔮᕐᑎᑕᐅᓂᖓᓂᒃ, 
ᖃᐅᔨᔭᐅᑎᑦᓯᒐᓱᐊᕐᓂᒥᓪᓗ ᖃᓄᐃᓐᖏᓯᐊᕈᑎᑦᓴᖏᓐᓂᒃ ᐃᓄᐃᑦ ᐅᕕᒐᕐᑐᑦ ᖃᓄᑐᐃᓐᓇᖅ ᐊᑦᔨᒌᓐᓇᑎᒃ ᓱᖃᑦᓯᐅᑎᑎᒍᑦ.  
ᐊᖓᔪᒃᖄᒪᕆᖓᑦ ᐋᕐᓰᑯᑦ ᐅᖃᕐᓂᒪᑦ ᓖᓴ ᕿᓗᕐᕿ ᖁᐱᕐᕈᐊᓗᒃ, ‘’ᓱᓕᔪᓐᖑᐊᕈᑕᐅᓂᖓ ᐃᓄᐃᑦ ᐅᓂᒃᑲᐅᓯᖏᑦᑕ, 
ᐆᒻᒪᓱᓂ ᐃᓄᐃᑦ ᐆᑦᓯᓯᒪᔭᖏᓐᓂᑦ, ᓱᕐᕙᓂᑦ ᐊᒻᒪᓗ ᓇᔪᕐᓱᒍ ᐃᓅᕕᒋᒐᒥᐅᒃ ᐅᑭᐅᕐᑕᑑᑉ ᐊᕙᑎᖓ ᐊᑦᔨᐅᖏᓪᓚᖅ.  
ᐃᓂᕐᑑᒪᓇᕐᑐᐊᓗᒻᒥᒃ ᐱᔪᖃᒻᒪᕆᑦᓱᓂ ᐱᐅᓯᐅᔪᕕᓂᑐᖃᕐᒥᒃ ᓱᔪᕕᓂᕐᓂᒃ ᐃᓄᐃᓪᓗ ᐱᐅᓯᖃᕐᒪᑕ 
ᐊᓕᐊᓀᓕᓵᑐᐃᓐᓇᓲᒍᑦᓱᑎᒃ ᖁᖓᓐᓇᓯᑎᑦᓱᒍ ᐱᐅᓯᕆᒐᒥᐅᒃ ᐊᒻᒪᓗ ᓴᐱᓕᓱᐃᑦᑑᓂᖓᑦ ᐅᓂᒃᑳᒥᒃ ᐱᓯᒪᕗᑦ ᐅᑭᐅᑦ 
120ᑦ ᖄᖏᕐᓱᒋᑦ ᐃᓱᒪᒥᐅᑕᖃᕐᓯᒪᒻᒪᕆᑉᐳᑦ.  ᐅᐱᒍᓱᓐᓂᑕᖃᒻᒪᕆᑦᑎᓗᒍ ᐃᓄᓐᓄᑦ ᐅᓂᒃᑳᓲᓄᑦ ᐊᒻᒪᓗ ᐃᓚᒌᓄᑦ 
ᑖᒃᑯᐊᓗ, ᓇᓪᓕᐊᒎᒐᓗᐊᖅ, ᐃᓐᖏᓗᑦᑖᓂᒃᑯᑦ ᐊᒻᒪᓗ ᐅᓂᒃᑳᑎᒍᑦ, ᑲᔪᓯᑦᓱᒍ ᑐᓴᐅᒪᔭᐅᑎᑕᐅᕗᖅ ᐅᓂᒃᑳᑕᐅᓂᖓ 
ᐊᐅᒃᑲᐅᑎᐅᑉ; ᐊᒻᒪᓗ ᑕᒐ ᑖᓐᓇ ᐅᓂᒃᑲᐅᓯᖅ ᐅᓂᒃᑳᑕᐅᖃᑦᑕᓕᕐᑐᖅ ᓱᓕᔪᓐᖑᐊᕈᑕᐅᑦᓱᓂ ᑕᑯᓐᓇᐅᔮᕐᕕᒥ.’’  ᑕᒪᑐᒪ 
ᐱᕙᓪᓕᐊᔭᐅᓂᖓ ᑕᕐᕋᒥ ᐱᒍᓐᓇᓯᑎᑕᐅᓯᒪᕗᖅ ᓇᑯᕐᒦᓗ ᓲᖑᔫᑦᓱᓂ ᐊᒻᒪᓗ ᐃᑲᔪᕐᓯᒪᑦᓭᓇᕐᑐᐃᑦ ᐊᒥᓱᐃᒐᓛᒍᑦᓱᑎᒃ 
ᑕᕐᕋᒥ ᐱᓇᓱᐊᖃᑎᒋᔭᐅᖃᑦᑕᑐᑦ, ᐃᓚᒋᔭᐅᑎᓪᓗᒋᑦ ᐅᑯᐊ ᑌᒪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ (KRG), ᓄᓇᕕᒻᒥ 
ᐃᓗᓯᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᖃᓄᐃᓐᖏᓯᐊᕐᓂᓕᕆᔪᑦ ᐊᒻᒪᓗ ᐃᓄᓕᕆᔪᑦ ᐱᔨᑦᓯᕕᖓᑦ (NRBHSS) ᐊᒻᒪᓗ ᐃᓚᒌᓴᖅ, 
ᑕᒐᓗ ᒪᑭᑉᕕᒃ ᑯᐊᐳᕇᓴ ᐊᒻᒪᓗ ᐊᕙᑕᖅ ᐱᐅᓯᑐᖃᓕᕆᕕᒃ.  
  
ᑭᒡᒐᑐᕐᑎᖏᑦ ᑕᒪᒃᑯᓇᓐᖓᑦ ᐱᓕᕆᕕᐅᔪᓂᑦ ᐱᔪᑦ ᐅᖃᐅᓯᖃᓚᐅᕐᒪᑕ ᑌᑲᓂ ᑐᓴᒐᑦᓴᑎᒎᕐᓱᑎᒃ ᐅᓪᓛᖅ ᑰᑦᔪᐊᒥ :   
https://youtu.be/UD22qUpLx5E 
 
 

ᐊᐅᒃᑲᐅᑎᓕᕆᓂᖅ ᐱᓪᓗᒍ   
ᐅᑭᐅᖓ 1899ᒥ, ᑰᕕᐅᑉ ᒥᑦᓵᓂ, ᑕᕐᕋᖓᓂ ᐃᕗᔨᕕᐅᑉ, ᐊᐅᒃᑲᐅᑎ ᐱᔮᕆᓇᓂ ᑐᖁᑦᓯᓂᕐᒪᑦ ᐃᓚᓐᓈᒥᑕ ᑯᒣᓐᓇᐅᑉ 
ᐃᕐᓂᖓᓂᒃ.  ᑌᒪᓕ ᐊᑭᒐᒥ, ᑯᒣᓐᓇᖅ ᑐᖁᕃᕗᖅ ᐊᐅᒃᑲᑎᐅᑉ ᐃᓚᖏᓐᓂᒃ, ᐊᒻᒪᓗ ᐊᐅᒃᑲᐅᑎ ᑐᖁᕃᓕᕐᒥᓱᓂ 
ᐊᑭᓂᐊᕐᓂᒧᑦ, ᑲᑉᐱᐊᓇᕐᓯᔪᐊᓘᓕᕐᓱᓂ ᐊᒻᒪᓗ ᓂᓐᖓᒪᔪᐊᓘᑦᓱᓂ.  ᐃᓄᓕᒫᑦᓯᐊᑦ ᑖᕙᓂ ᐃᓂᕐᑑᒪᓕᕐᓱᑎᒃ, ᐊᒻᒪᓗ 
ᐊᒥᓱᕌᕐᕕᐅᓱᑎᒃ ᐊᒻᒪᓗᓘᓐᓃᑦ ᕿᒪᑦᓯᔪᑦ.  ᕿᒫᓚᕿᔭᐅᔪᑦ ᑕᒪᒃᑯᓄᖓ ᐱᓂᐊᕐᓂᐅᔪᓄᑦ ᐃᓄᓐᓂᒃ ᐊᐅᓚᑦᔦᓱᑎᒃ 
ᑕᓯᐅᔭᕐᔪᐊᒥᑦ ᑰᑦᔪᐊᒨᕐᑐᓂᒃ, ᓴᓪᓗᓄᑦ, ᑲᖏᕐᓱᔪᐊᒧᑦ ᐊᒻᒪᓗ ᑲᖏᕐᓱᒧᑦ.  ᐊᐅᒃᑲᐅᑎᐅᑉ ᐱᔮᓄᑦ ᐊᒥᓱᑲᓪᓛᓗᐃᑦ ᐃᓄᐃᑦ 
ᐊᐅᓚᑦᔭᑕᐅᓯᒪᕗᑦ ᑕᒪᑐᒧᖓ,  ᐊᒻᒪᓗ ᑭᖑᕚᖏᑦ ᑖᒃᑯᐊ ᕿᒫᔪᕕᓃᑦ ᓱᓕ ᐃᓅᔪᑦ ᓯᐊᒻᒪᓯᒪᕗᑦ ᑕᕐᕋᒥ.  
  
ᓱᓕᔪᓐᖑᐊᖅ ᓄᐃᒋᐅᓚᐅᔪᕗᖅ ᒫᑦᓯᐅᑎᓪᓗᒍ 2025ᒥ ᑌᑲᓂ ᐳᕕᕐᓂᑑᑉ ᐅᑭᐅᒥ ᐱᓐᖑᐊᓂᕐᔪᐊᖓᓂ ᑕᑯᓐᓇᐅᔮᕐᑕᐅᓱᑎᒃ 
ᐃᓄᐃᑦ ᓯᕗᕌᓂ 700ᑦ.   
  
ᑖᓐᓇ ᐱᔭᕆᔭᐅᑦᓯᐊᑲᒥ ᓇᓗᓀᕐᓯᔪᖅ ᓂᐳᕈᑎᖃᕐᓂᒥᒃ ᐅᑭᐅᓂ 15 ᑲᓵᑦᓯᐊᓂᒃ ᐱᓇᓱᐊᕈᑎᒋᑦᓱᒍ, ᓴᒃᕿᑐᑦᓴᓕᐅᕐᓂᒥᒃ 
ᐱᒐᓱᐊᕈᑎᖃᓯᓂᖅ ᐱᒋᐊᕐᓂᓕᓐᓂᒪᑦ ᑌᑰᓇ ᓱᓕᔪᓐᖑᐊᓕᕆᓂᕐᒥᒃ ᑲᑎᒪᓂᐊᕈᓯᕐᑐᓂ ᓴᓪᓗᓃᑦᓱᑎᒃ 2011 ᒍᑎᓪᓗᒍ.  
ᑭᖑᓕᕇᓂᒃ ᐅᑭᐅᓂ, ᐊᐱᕐᓱᑲᑦᑕᓃᑦ ᐃᓚᖏᓐᓄᑦ ᐱᓚᐅᕐᑐᐃᑦ, ᐅᓂᒃᑳᑕᐅᔪᑦ ᑲᑎᕐᓱᓱᒋᑦ, ᐊᒡᓚᓯᒪᔪᓐᖑᑎᑦᓯᓂᐊᕐᑐᐃᑦ 
ᑲᑎᒪᔨᐊᕈᐃᑦ ᓄᐃᑕᐅᑦᓱᑎᒃ, ᒪᕐᕈᕕᑦᓱᑎᓪᓗ ᑰᕕᓕᐊᕐᓱᑎᒃ, ᐊᒻᒪᓗ ᐊᑦᔨᒌᓐᖏᑐᑦ ᐅᖃᐅᓰᑦ ᐅᖃᐅᓯᓕᕆᓂᕐᓗ 
ᖃᐅᔨᓂᐊᕈᑕᐅᑦᓱᓂ ᐃᓄᒻᒪᕆᓐᓂᒃ ᐃᓚᖃᕐᓱᑎᒃ ᐱᖃᑦᑕᓚᐅᕐᓱᑎᒃ. 
  

https://youtu.be/UD22qUpLx5E


ᐋᕐᓰᑉ ᓱᓕᔪᓐᖑᐊᓕᐅᕐᕕᖓ ᑲᒻᐸᓂᖅ ᐱᑦᓱᒍ   
ᑭᒡᒐᑑᑎᖓᑕ ᐊᓪᓚᑕᐅᒪᐅᑎᖓ ᐋᕐᓰᑉ ᓱᓕᔪᓐᖑᐊᓕᐅᕐᕕᖓᑕ ᑕᒐ ᐋᒃᕿᓱᐃᓗᑎᒃ ᐊᒻᒪᓗ ᓴᒃᕿᑎᓪᓗᒍ 
ᓱᓕᔪᓐᖑᐊᓕᐅᕐᓂᓂᒃ ᓴᓇᓗᒋᑦ ᐃᒫᒃ ᓴᒃᕿᔮᕐᑎᓯᓗᑎᒃ ᐊᒻᒪᓗ ᐱᕙᓪᓕᑎᑦᓯᓗᓂ ᐃᓄᐃᑦ ᐅᖃᐅᓯᖓᓂᒃ ᐊᒻᒪᓗ 
ᐱᐅᓯᑐᖃᖓᓂᒃ.  ᐱᓇᓱᐊᕋᑦᓴᓕᐊᒍᓯᒪᔪᑎᒍᑦ ᐋᒃᕿᑕᒥᓂᒃ ᐊᒻᒪᓗ ᐱᓇᓱᐊᕐᓂᒥᒍᑦ, ᐋᕐᓰᖅ ᑲᔪᖏᕐᓭᒍᑎᓕᒃ ᓴᒃᕿᑎᑦᓯᓂᕐᒥᒃ 
ᐊᒻᒪᓗ ᐋᒃᕿᓱᐃᓂᕐᒥᒃ ᓇᓗᒃᖁᓀᑦᑑᓗᑎᒃ ᓱᓕᔪᓐᖑᐊᓂᕐᓂᒃ, ᑕᒐᓗ ᐱᕙᓪᓕᐊᑎᑦᓯᓱᓂ ᐊᑐᕐᓇᑐᓂᒃ ᐅᖃᐅᓯᕐᓂᒃ 
ᑲᑎᕐᓯᒪᔪᓂᒃ ᐃᓄᒃᑎᑑᕐᑐᓂᒃ ᐊᓪᓚᖑᐊᕐᓯᒪᑎᑦᓱᒋᑦ ᐃᓄᐃᑦ ᐱᐅᓯᕕᓂᖏᑦ, ᐅᓂᒃᑳᖑᐊᓂᒃ ᐊᒻᒪᓗ ᐅᓂᒃᑲᐅᓯᕐᓂᒃ 
ᓱᓕᓗᑦᑕᐅᖅ ᐅᓪᓗᒥᐅᓕᕐᑐᖅ ᐃᓄᐃᑦ ᐃᓅᓯᕆᓕᕐᑕᖓᓂᒃ.  ᐱᖃᓯᐅᑦᔨᒥᑦᓱᒍ ᐃᑲᔪᕐᓯᒪᐅᑎᖃᕐᓂᒥᒃ ᓴᒃᕿᑎᑦᓯᓂᕐᓂᒃ 
ᓇᓗᒃᖁᓀᑦᑑᓗᑎᒃ ᓱᓕᔪᓐᖑᐊᓂᕐᓂᒃ ᓱᓕᔪᓐᖑᐊᑎᓄᑦ ᓄᓇᕕᒻᒥᐅᓂᒃ, ᑎᒥᒻᒪᕆᒃ ᐊᑐᐃᓐᓇᐅᑎᑦᓯᓲᒍᒋᕗᖅ 
ᓱᓕᔪᓐᖑᐊᓕᕆᓂᕐᒧᑦ ᑲᑎᒪᓂᐊᕈᓯᕐᓂᒃ ᐃᓕᓴᕐᕕᓂ, ᐊᐅᔭᒥᓗ ᐊᖁᐃᒪᑎᑦᓯᓂᕐᓂᒃ ᑕᒐᓗ ᐃᓕᓐᓂᐊᑎᒃᓯᓂᕐᓂᒃ ᐃᓄᓐᓄᑦ 
ᐅᕕᒐᕐᑐᓄᑦ ᓱᓕᔪᓐᖑᐊᑎᓂᒃ.  
  
ᑐᑭᓯᐊᒃᑲᓂᕐᕕᓴᖅ, ᑭᓪᓕᖃᕐᕕᐅᔪᓐᓇᐳᖅ ᐅᓇ  
Justine Skahan, ᑐᓴᕈᑎᓕᕆᕕᖓᓐᓂ ᐊᐅᓚᑦᓯᔨᖓ, ᐋᕐᓰᖅ ᓱᓕᔪᓐᖑᐊᓕᐅᕐᕕᖓᓐᓂ   

